
GOUVÈNÈ CUOMO PWOKLAME SEMÈN PREPARASYON POU SIKLÒN  

 

Eta New York ap ede nan efò nasyonal la pou fè sansibilizasyon pou preparasyon pou siklòn 

 

Gouvènè Andrew M. Cuomo te anonse jodi a Semèn Preparasyon Siklòn nan Eta New York ak yon 

pwoklamasyon ki dekrete 26 me jiska 1mye jen peryòd pou tout Nouyòkè revize plan preparasyon yo 

pou sezon siklòn 2013 kap vini an.  

“Li esansyèl pou tout Nouyòkè evalye preparasyon yo pou tout katastwòf posib, asire yo pare pou andire 

epi reponn ak tip ouragan destriktif nou te sibi nan ane ki fèk sot pase yo,” te deklare Gouvènè Cuomo. 

“Pandan nap kontinye rekipere apre Sipè Ouragan Sandy, Siklòn Irene ak Tanpèt Twopikal Lee, kounye a 

li lè pou asire n sitwayen nou yo gen plan ak resous anplas pou fanmi yo, kay yo ak biznis yo.” 

 

“Move tan asosye ak siklòn ka genyen tou yon efè devastatè nan zòn anndan tè nan eta a,” te deklare 

Jerome M. Hauer, Komisyonè New York State Division of Homeland Security and Emergency Services. 

“Gen kèk mezi senp sitwayen kapab pran pou yo pare, tankou gen founiti ijans anba men yo tankou 

flash, batri, dlo ak manje nan bwat. Pa tann lè avètisman siklòn yo pibliye.” 

 

Tradisyonèlman, sezon siklòn sou kòt/sou Atlantik la komanse premye jen pou l fini 30 novanm. Se vre 

ouragan yo prèske toujou sou kòt yo, men dènye ouragan sa yo te frape zòn ki sitiye a plizyè santèn mil 

oseyan an. National Oceanic and Atmospheric Administration (NOAA), te prevwa lotre jou yon sezon 

siklon ki depase lamwayèn. 

 

Anvan kòmansman sezon siklòn lan yo avèti Nouyòkè pou yo: 

• Devlope ouben revize yon plan pou yon fanmi nan ka katastwòf. o Konnen kijan pou kontakte 

tout manm fanmi an toutan. Idantifye yon zanmi oswa yon manm fanmi ki pa nan zòn nan pou 

“kontak fanmi an pou ijans.” Answit, asire tout manm fanmi an gen nimewo sa a. Deziyen yon 

pwen rankont nan ka ijans pou fanmi, yon kote fanmi an abitye kote yo ka rankontre nan ka kay 

yo pa ta aksesib.  

• Prepare yon lis telefòn moun ak òganizasyon pou ijans ou ka bezwen rele. Mete lekòl timoun yo, 

doktè timoun yo, founisè swen sante timoun/granmoun aje, epi ajans asirans.  

• Konnen risk siklòn / ouragan nan zòn pa yo, epi aprann istwa gwo ouragan ak elevasyon zòn lan.  

• Aprann kominote yo siyal avètisman ak plan evakyasyon.  

• Aprann wout ki san danje anndan tè yo.  

• Konnen kote abri ofisyèl yo ye.  

• Fè aranjman sou kibò pou relokalize bèt pandan yon siklòn paske pi fò abri pap asepte bèt.  

• Asire gen ase manje ki pap gate ak dlo disponib (apeprè 10 jou). Asire radyo ki fonksyone avèk 

pil ak flach disponib, epi asire yo gen yon kantite pil ki ase. Gen yon twous premye swen ki 

disponib epi asire gen ase kantite medikaman ki disponib pou moun ki bezwen.  

• Sere papye enpòtan – polis asirans, dosye medikal, nimewo kont labank, kat Sosyal Sekirite, etc. 

– nan yon bwat ki pa pran dlo. Gen tou lajan, chekye, kat kredi ak ATM disponib.  

• Achte api sere materyèl, tankou planch, ki nesesè pou sekirize kay ou kòrèkteman.  

• Konnen kijan pou etenn kouran, chofaj ak dlo nan kay la.  

• Repare goutyè ak kolòn ki lach ouben ki bouche.  

• Sekirize ouben mete anndan mèb jaden, ak lòt bagay leje, mobil tankou poubèl ak zouti jadinaj 

ki ka tounen pwojektil nan gwo van. Epitou koupe branch bwa ki mouri nan sou pye bwa ak ti 

abis.  

• Revize polis asirans pou detèmine kouvèti yo anvan yon siklòn frape.  

• Detèmine ki kote pou deplase bato nan ka ijans.  

• Pou enfòme w sou sitiyasyon tan lokal la koute bilten National Weather Service la sou NOAA 

Weather Radio ak rapò kap pibliye nan stasyon televizyon ak radyo.  

 

Pou jwenn plis enfòmasyon sou preparasyon pou siklòn, ale sou sit DHSES la: 

http://www.dhses.ny.gov/oem/event/hurricane-safety.cfm 

